
shivachAmarastuti

శివచామరస్తుతిః

అతిభీషణకటుభాషణయమకిఙ్కిరపటలీ
కృతతాడనపరిపీడనమరణాగమసమయే ।

ఉమయా సహ మమ చేతసి యమశాసన నివసన్
శివశఙ్కర శివశఙ్కర హర మే హర దురితమ్ ॥ ౧॥

అతిదుర్నయ చటులేన్ద్రియ  రిపు సఞ్చయ దలితే
పవి కర్కశ కటు జల్పిత ఖలగర్హణ  చలితే ।

శివయా సహ మమచేతసి శశిశేఖర నివసన్
శివశఙ్కర శివశఙ్కర హర మే హర దురితమ్ ॥౨॥

భవభఞ్జన  సురరఞ్జన  ఖలవఞ్చన పురహన్
దనుజాన్తక మదనాన్తక రవిజాన్తక భగవన్ ।

గిరిజావర కరుణాకర పరమేశ్వర భయహన్
శివశఙ్కర శివశఙ్కర హర మే హర దురితమ్ ॥ ౩॥

శక్రశాసన  క్రతుశాసన  చతురాశ్రమ  విషయే
కలి విగ్రహభవదుర్గ్రహరిపుదుర్బల   సమయే ।

ద్విజ క్షత్రియ  వనితాశిశుదర కమ్పిత హృదయే
శివశఙ్కర శివశఙ్కర హర మే హర దురితమ్ ॥ ౪॥

భవ సమ్భవ వివిధామయ పరిపీడిత వపుషం
దయితాత్మజ మమతాభర కలుషీకృత హృదయమ్ ।

కురు మాం నిజ చరణార్చన నిరతం భవ సతతమ్
శివశఙ్కర శివశఙ్కర హర మే హర దురితమ్ ॥ ౫॥

ఇతి శివచామరస్తుతిః సమాప్తా ।
The expanded version that includes the verse refrain is

the shrIshivashankarastotram.

1



శివచామరస్తుతిః

shivachAmarastuti

pdf was typeset on December 28, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

